भारत सरकार
विदेश मंत्रालय
राज्य सभा
तारांकित प्रश्न सं. 13
05.12.2013 को उत्तर दिए जाने के लिए
जम्मू और कश्मीर के अलगाववादी नेताओं के साथ पाकिस्तान के विदेशी मामलों के सलाहकार की बैठक
*13.
श्री प्रकाश जावडेकरः
      क्या विदेश मंत्री यह बताने की कृपा करेंगे किः

(1) क्या सरकार को इस बात की जानकारी है कि पाकिस्तान के विदेशी मामलों के सलाहकार ने दिल्ली स्थित पाकिस्तानी दूतावास में जम्मू और कश्मीर के अलगाववादी नेताओं के साथ बैठक की थी;

(2) यदि हां, तो भारत की धरती पर ऐसी बैठक कैसे होने दी गई; और
(3) क्या सरकार ने इस संबंध में पाकिस्तान से आपत्ति जताई है, यदि नहीं, तो इसके क्या कारण हैं?

   उत्तर

विदेश मंत्री

(श्री सलमान खुर्शीद)
(क) से (ग) : विवरण सभापटल पर रख दिया गया है।
*****
‘जम्मू और कश्मीर के अलगाववादी नेताओं के साथ पाकिस्तान के विदेशी मामलों के सलाहकार की बैठक’ के संबंध में दिनांक 5.12.2013 को राज्य सभा में उत्तर दिए जाने वाले तारांकित प्रश्न सं.  13 के भाग (क) से (ग) के उत्तर में उल्लिखित विवरण

(क) से (ग) : पाकिस्तान के प्रधानमंत्री के विदेशी मामले तथा राष्ट्रीय सुरक्षा सलाहकार, श्री सरताज अजीज द्वारा पाकिस्तान उच्चायोग में दिनांक 10 नवम्बर, 2013 को हुर्रियत तथा दुख्त्तरान-ए-मिल्लत के नेताओं के साथ की गई मुलाकात से संबंधित रिपोर्टों के बारे में सरकार को जानकारी है। पाकिस्तान ने इन बैठकों के बारे में पूर्व सूचना नहीं दी थी।

इन मुलाकातों के बारे में भारत के सख्त ऐतराज से पाकिस्तान को समुचित तौर पर अवगत करा दिया गया है जिसमें 12 नवम्बर, 2013 को पाकिस्तान के प्रधानमंत्री के सलाहकार के साथ हमारे विदेश मंत्री की मुलाकात के दौरान इस बात की जानकारी देना शामिल है। 

सम्पूर्ण जम्मू व कश्मीर राज्य भारत संघ का एक अभिन्न हिस्सा है और हमेशा रहेगा। सरकार देश की सुरक्षा एवं क्षेत्रीय अखण्डता सुनिश्चित करने के लिए सभी अपेक्षित उपाय करती रहेगी। 
*****
